Выль пос нюжӧдасны 2013 воын Кулӧмдін районса Зимстан посёлок дорын Прупт ю вомӧн.

Коми Республикаса туй агентстволӧн юӧр серти, кӧртысь да бетонысь 125 кузьта пос заводитасны стрӧитны 2012 вося арын. Стрӧитчигӧн автомашина транспорт кутас  ветлыны вавывса пос вывті.

Таысь ӧтдор, 2012 воын Коми Республикаын туйвывса уджъяс нуӧдан уджтасъяс серти пыртасны уджӧ:

-  «Сыктывкар — Ухта — Печора — Усинск — Нарьян-Мар» автомашина туй вылын Ачим ю вомӧн 75,3 погоннӧй метр кузьта пос вывті вуджанін;

· «Сыктывкар — Мылдін» автомашина туй вылын Пузла — Крутая участокын Тымсер ю вомӧн 35,15 п.м. кузьта пос;

·  «Сыктывкар — Мылдін» автомашина туй вылын Сыктывкар — Пузла — Крутая участокын Вычегда ю вомӧн пос.

Стрӧитсьӧны Сыктывкар — Нарьян-Мар туй вылын Лыжа да Холуйница юяс вомӧн капитальнӧй посъяс.

Сідзжӧ нуӧдсьӧ удж, медым дзоньтавны да выльмӧдны киссьӧм пу посъяс. 2012 восянь 2015 воӧдз артыштӧма выльмӧдны да пыртны уджӧ пӧшти 460 погоннӧй метр мында татшӧм посъяс Коми Республикаса Удора, Кулӧмдін, Княжпогост, Койгорт, Чилимдін да Изьва районъясын.

